
 

 

VEDTEKTER  

FOR  

Opplæringskontoret for Transport og Logistikk 

Vestland 

 

Opplæringskontoret sine vedtekter er utarbeidd etter «Forskrift om grunnskoleopplæring og 

den vidaregåande opplæringa (Opplæringsforskrifta) frå 01.08.2024. 

§1 NAMN  

1.1.1. Opplæringskontoret sitt namn skal vere Opplæringskontoret for Transport og 

Logistikk Vestland. (OTL) 

1.2. Kontoret si adresse er Førde. 

1.3. Opplæringskontoret er organisert som eit samvirke selskap. 

 

§2 FØREMÅL  

2.1 Opplæringskontoret skal være eit samarbeidsorgan for lærebedriftene som er 

medlem hos Opplæringskontoret. Føremål er å fremje utdanning innan transportfaga, samt    

liknande fagområde. Kontoret vil ta ansvar for å organisere opplæringa for lærlingar etter 

«Opplæringsforskrifta», fram til fagprøva. Eit hovudmål er å gjere det enklare for bedriftene 

å ta inn lærlingar, og dermed gjere det mogleg å gje kandidatar i heile fylket full 

fagutdanning.   

2.2.      Opplæringskontoret skal koordinere, og vere hjelpsame med å leggje til rette 

medlemsbedriftene si opplæringsverksemd, og gje råd om skuletilbod og utvikling av 

opplæringsplanar.  

Kontoret skal arbeide for å skaffe eigna opplæringsbedrifter og etablere læreplassar i desse. 

Vidare kan kontoret hjelpe lærlingar som har teke fagprøve med å skaffe seg vidare arbeid i 

faget, anten gjennom tilsetjing i eksisterande verksemder, eller ved etablering av eigne.  

2.3.      For praksiskandidatar, yrkesaktive med lengre praksis, skal Opplæringskontoret 

hjelpe til med naudsynt vegleiing og etterutdanning. Opplæringskontoret skal arrangere kurs 

som er relaterte til faga Opplæringskontoret og medlemmane har behov for.  

2.4.      Opplæringskontoret kan engasjere seg som eigar i aksjeselskap eller private selskap 

med tilknyting til transportfaget.  



 
 

§3 MEDLEMSSKAP  

3.1.      Deltakarar i Opplæringskontoret kan vere bedrifter og institusjonar som tek fagleg 

ansvar for opplæring av lærlingar.  

Bransjeforeiningar, transportsentralar, forskingsinstitusjonar og liknande kan og innvilgast 

medlemsskap.  

3.2.      Opplæringskontoret har ein årskontingent som vert vedteke på Årsmøtet kvart år. 

Utmelding kan skje, men ansvaret i samband med inngådde lærekontraktar må oppfyllast 

eller overførast til andre (etter avtale). Utmelding må skje skriftleg, og vil gjelde frå første 

årsskiftet etter at forpliktinga ovanfor lærling(ane) er oppfylt.  

3.3.      Medlem kan ekskluderast frå Opplæringskontoret dersom det kan dokumenterast at  

medlemsbedrifta motarbeidar Opplæringskontoret sitt formål, eller har brukt informasjon 

gjeve til medlemsbedrifter uriktig.  

Eksklusjon vert vedteke av styret. Eventuell anke behandlast av Årsmøtet.  

 

§4 ØKONOMI  

Opplæringskontoret si verksemd vert finansiert ved direkte offentleg tilskot til kontoret, og 

ved dei offentlege tilskot som vert ytt til lærebedrifter. Midlar som kanaliserast gjennom 

arbeidsmarknadsetaten kan også verte nytta.  

Alle tilskot går til Opplæringskontoret.  

4.1.      Tilleggsinntekter vert forutsett tilført gjennom kursverksemd m.m.  

4.2.      Årsmøtet vedtek storleiken på beløpet som kan refunderast til lærebedrifter i forhold 

til rekneskapen, og vedtek korleis eventuelle overskot/underskot skal disponerast.  

4.3.      Unytta tilskot i OTL utbetalast/tilbakeførast til lærebedrifter etter vedteken fordeling.  

4.4.      Løn, sosiale utgifter og eventuelle andre kostnadar til lærlingen etter gjeldande 

lærlingtariff, vert dekka av bedrifta/bedriftene som har lærlingar i teneste.  

4.6.      Opplæringskontoret sine konti skal disponerast av dagleg leiar som rapporterer til 

styret. Rekneskapane skal reviderast av godkjend revisor.  

 

 

 

 



 

 

§5 ÅRSMØTE 

5.1.      Innan utgangen av april månad kvart år skal det haldast Årsmøtet. Årsmøtet er 

Opplæringskontoret si øvste myndigheit.  

5.2.      Årsmøte skal innkallast med fjorten (14) dagars skriftleg varsel, vedlagt beretning og 

rekneskap for siste driftsår, samt budsjett for komande driftsår. Innkomne saker må vere 

styret i hende innan rimeleg tid.  

5.3.     Årsmøtet skal behandle:  

1. Godkjenning av innkalling- og sakliste.  

2. Val av møteleiar.  

3. Val av referent og ein person til å underteikne protokoll i tillegg til møteleiar.  

4. Styret si årsberetning.  

5. Rekneskap 

*Vedta refusjon til lærebedrifter som skal vere i høve til den tid lærlingen har vore i 

bedrifta.  

    *Vedta bruk av overskot/dekning av underskot i høve til fastsett balanse.  

    *Vedta rekneskap.  

6. Budsjett.  

7. Andre saker som i høve til lov eller vedtekter, skal handsamast av årsmøtet.  

8. Val av styreleiar, nestleiar og styremedlemar. Det skal veljast to varamedlemar. 

Valperiode er to år.  

9.. Val av tre personar til valkomité.  

5.4.      Alle val og vedtak skal avgjerast ved simpelt fleirtal.  

5.5.      Vedtektsendringar skal avgjerast med 2/3 fleirtal.  

5.6.      På årsmøtet har kvart medlem rett til å møte med to representantar, men kvar 

deleigar har berre éi stemme.  

5.7.      På årsmøtet skal også dagleg leiar for Opplæringskontoret møte. 

Yrkesopplæringsnemnda kan delta som observatør.  

5.8.      Styret, eller 50% av medlemmane kan innkalle til ekstraordinært årsmøte. 

Varslingsfristen er den same som for ordinært årsmøte. 

  



 
 

§6 STYRET  

6.1.  Opplæringskontoret sitt styre består av leiar, nestleiar, og to til fire medlemmar der 

ein av desse skal representere lærlingane, samt to varamedlemmar som skal veljast av 

Årsmøtet. 

6.2.  Styret skal veljast blant medlemmane.   

6.3.      Styret handsamar alle saker som ikkje er ligg til årsmøtet, og som ikkje er delegert ved 

fullmakt til Opplæringskontoret sin daglege leiar.  

6.4.      Styret kan ta avgjerder når minst tre av medlemmane er til stade. Ved likt stemmetal 

gjeld styreleiar si stemme. Styret sin leiar er møteleiar på styremøta.  

6.5.      Selskapet sitt firma teiknast av styret sin leiar og dagleg leiar i fellesskap. Styret kan 

gje prokura.  

6.6.      Styret skal tilsetje dagleg leiar.  

 

§7 ADMINISTRASJON  

7.1.      Opplæringskontoret skal leiast av dagleg leiar. Styret utarbeidar instruks for stillinga, 

og etablerer sin administrasjon innan ramma av vedteke budsjett.  

 

§8 LÆREKONTRAKTER  

8.1.      Inntak av lærlingar finansiert av fylkeskommunen, kan berre skje etter godkjenning av 

Yrkesopplæringsnemnda.  

8.2.      Lærekontrakt teiknast med lærling og Opplæringskontoret som partar. 

Opplæringskontoret er ansvarleg ovanfor Fylkeskommunen for at lærlingen får opplæring i 

høve til læreplanane. Det skal, så langt som råd er, føreliggje ein fast plan for kontraktida til 

lærlingane.  

8.3.      Når ein lærling må nytte fleire bedrifter, skal Opplæringskontoret inngå avtale med 

kvar enkelt bedrift om læretid og innhald i den enkelte bedrift.  

8.4. Lærekontrakt kan hevast etter dei bestemmingar som er gjeve i Opplæringslova §4-6.  

  



 

 

§9 OPPLØYSING  

9.1.      Avgjersle om oppløysing kan treffast av ordinær eller ekstraordinært årsmøte når eit 

fleirtal på 2/3 av medlemsbedriftene vedtek dette.  

Ved oppløysing av OTL skal eventuelle midlar fordelast til medlemmane etter Årsmøtet si 

avgjersle.  

 

 

 

 

 


